
Rorati: Chi co oress aposté en rorate d’Advënt è dër bel periês da le fà pornanche ara 
va, diretamonter pa Margot Pisching (0474/501411 o 335/237473), y inće da passé te 
calogna pal ploan a le paié ete. Iolan!

Jogn: En sabeda y domëgna ai 23 y 24 de novëmber, do mëssa, saràl le grup dai jogn d’Al 
Plan co vënn i calëndri d’Advënt y dal ann 2014, che ëi enstësc à motü adöm por döta la 
provinzia. Ći co vën ete, i jarà ala Caritas, a bën de jont de Südtirol co à debojügn. Ai costa 
5,00€, mo vigne spënora sorafora è bënodüda. Iolan a düć y Dio s’al pàii.

Advënt: Le Zënter Families Mareo enviëia endô da jì a fà les gherlandes d’Advënt, en sabeda 
ai 30 de novëmber ales 14:00, te salf dai jogn. Al vën motü a desposiziun dascia, fertrat y le 
papier da fà le cërtl. Vignönn dess se tó empara la forfesc da taié les rames y la decoraziun 
por la gherlanda. I mituns dess ester acompagnês da en gran. Les gherlandes vën spo 
benedides la pröma domëgna d’Advënt, pal rorate dles families ales 10:00.

San Mocherà: Inće eniann èl le grup dai jogn d’Al Plan co fistidiëia da jì a fà San Mocherà fora 
por les ćiases. Eniann jarài dui dis, ai 5 y ai 6 de dezëmber. Les families co ô che San Mocherà 
röii te söa ćiasa, è periades da s’anunzié adora assà pa Victor Obojes al 334/3395865.

Mëssa dai scolari: En vëndres ai 22 de novëmber sarà la mëssa dai scolari endô ales 
7:50, deboriada con döta la scora. La Ploania tol l’ocajiun por ti dì iolan ala scora, co dà la 
poscibilité da tignì en iade al mëns na mëssa dai scolari dertan l’orar de scora.

Uniun dles Ëres: Sontada en lönesc ai 18 de novëmber ales 8 da sëra, te salf de calogna.

Aziun Caritas: La Uniun de San Vinzenz i dij dër bel iolan ala dita Erlacher Herbert, por avëi 
motü a desposiziun dui camionns con ciafêrs por porté i sać con guant dla Caritas da Al Plan 
ćina San Martin. Iolan inće a dötes les atres porsones co è gnüdes a daidé.

Daidé les vitimes dles Filipines: Düć à bonamonter aldì dles gran desgrazies dal tomp 
sozedüdes dan da püch tles Filipines, y odü  te ći gran situaziun de debojügn che les porsones 
atocades è dé por dé. La Caritas diozejana prëia da daidé les vitimes con spënores, che an 
po fà te vigne cassa, sön i cunć dla Caritas. Chisc i IBAN dai cunć: Raiffeisen: IT42F 03493 
11600 000300200018, Cassa dal Sparagn: IT17X 06045 11601 000000110801, Banca 
Popolara: IT12R 05856 11601 050571000032, Banca de Tront y Balsan: IT66A 03240 
11610 0000006000065. Iolan a düć canć.

Prejentaziun: L’Istitut Ladin Micurà de Rü y le Comun de Mareo enviëia düć canć ala 
prejentaziun dles Chertes dai toponims ladins dal comun de Mareo, en vëndres ai 22 de 
novëmber ales 8 da sëra, te Ćiasa dles Uniuns a La Pli.

Biblioteca: Mitans y mituns dla scora elementara è enviês da gnì te biblioteca d’Al Plan, en 
jöbia ai 21 de novëmber ales 3 dômisdé. Al gnarà pastlené deboriada.

Enformaziuns y Comunicaziuns

E-Mail: ploaniaalplan@gmail.com - Radio de Ploania: 93,00 MhZ
Telefônn y fax de calogna 0474/501006

Sunse mo nos belo te chë ”fin 
dal monn” che Gejù anunziëia 
tal vangelo? Valgügn mina 
de scé. Müdaziun dal clima, 
terorism, atentać, catastrofes 
naturales, veres danter popui 
y cultures, ćiarestia d’ega te 
de gran perts dal monn. Chisc 
po ester sëgni, mo ne mëss 
nia. Cösta n’è endere gnanca 
la tematica, almanco nia chëra 
dal vangelo: Ći che Chël Bel Dio 
mina, è che i dèssun tresfora dé 
testimonianza de Ël - anfat te ći 
situaziun che le monn è.
La tematica è, che i ànse le coraje da baié con d’atri de Chël Bel Dio. Al plü tert èl cösc 
vangelo co ne lascia nia plü avarëi l’argomont: ”Poh cösc ne sài nia da fà.” Y al ne lascia 
gnanca avarëi les parores: ”I ne m’anfidi nia”, sce i sontiun che zacai aspeta na nosta 
parora, che nosta parora è damanada, magari inće cuntra resistënzes y con trep coraje. 
Dauriun sö la boćia por testimonié nosta fede, por se mëter sön la pert dla iustizia.
I podun avëi crëta: Chël Bel Dio baia inće tres nos.

En gröm de tematiches

Dal vangelo dô San Lüca 21, 5 - 19
Metede averda, ch’an ne ves engiani nia! Deache trec loarà sö te mio ennom y dijarà: 

Iu sun chël!, y : Le tomp è atlò! No ti saltéde do! 9Y sc’i aldîs baienn de veres y de tumulć, 
no se lascede sprigoré da chël! Deache cösc mëss sozëder por pröm; mo la fin ne vën nia 
ćiamó atira. 10Spo ti àl dit: ”Al se lasciarà sö en popul cuntra l’ater y en rëgn cuntra l’ater. 11Al 
gnarà de gran tremoroc y te trec posć möries y ćiaresties; al sozedarà cosses da temëi, y 
sö al cì odaràn de gran sëgni. 12Mo denant che döt cant cösc sozedi, jaràn porsora os y an 
ves porseghitarà. Por gauja de mio ennom ves sorandaràn ales signorìes dles sinagoghes, 
an ves sciürarà te porjun y ves condüjarà dan da rêsc y governanć. 13Spo podarëise dé 
testimonianza. Parora dal Signur. - Lalt a té, Gejù Crist!

Trec loarà sö te mio ennom!



AODANZES: Döt le bun, sanité y benedisciun a
Cecilia Frontull *20.11.1923 - Emma Clara *22.11.1932
y a düć chi co à santennom y complësc i agn cöst’edema.


